
Можности на електронскиот систем на  

Агенцијата за вработување на Република Македонија 

 

Физички лица  

 

Преку веб страната на Агенцијата за вработување на Република Македонија, граѓаните можат: 

 

• Да пребаруваат во огласите за слободни работни места (ППР обрасци поднесени од 

работодавачите) 

• Да излистаат историја на своте вработувања (регистрирани работни односи). За да го 

користат  електронскиот систем на Агенцијата за вработување за оваа намена,  лицата 

треба да бидат регистрирани во системот на Агенцијата за вработување. За ваква употреба, 

не е потребно да се поседува дигитален сертификат. 

 

Правни лица (работодавачи) 
 

Преку веб страната на Агенцијата за вработување на Република Македонија, работодавачите од 

приватниот сектор можат: 

 

• Да огласат слободно работно место (да поднесат ППР образец) 

• По претходно поднесен ППР образец,  да пријават засновање на работен однос (да 

поднесат М1 образец) 

• Да одјават работен однос (да поднесат М2 образец)  

 

За да го користат  електронскиот систем на Агенцијата за вработување за оваа намена,  

работодавачите треба поседуваат дигитален сертификат (електронски потпис). Овластени куќи за 

издавање на дигитални сертификати во Република Македонија се КИБС http://ca.kibs.com.mk и 

Македонски телеком http://ca.mt.net.mk 
 

Влез во електронскиот систем на Агенцијата за вработување 

 

Отворете Internet Explorer  и откуцајте ја адресата https://www.avrm.gov.mk 

 

  Слика 1 

Кликнете на “enter”.  

 

Регистрација во електронскиот систем на Агенцијата за вработување 

 

За да го користите електронскиот систем на агенцијата за вработување потребно е најпрвин да се 

регистрирате на соодветен начин, во зависност дали сте физичко лице (не е потребен дигитален 

сертификат)  или правно лице (потребен е дигитален сертификат). Тоа се прави преку формата за 

регистрација прикажана на слика 2. 

 

 Слика 2 

• За да системот ја прифати регистрацијата на корисникот (физичко лице или правно лице), 

во базата на податоци треба да постојат основни податоци за него.  

• Податоци за новите правни лица (работодавачите) системот на АВРМ ги презема од 

Централниот регистар на Република Македонија по електронски пат. 

• Основните податоци за физичките лица се прибираат преку шалтерските служби  на АВРМ.  

• За еден матичен број на деловен субјект или физичко лице системот дозволува да се 

регистрира САМО едно корисничко име. 

• Корисничко име може да биде само постоечка е-маил адреса по избор на корисникот. 

• Корисничкото име не може да се промени. 

• Во процесот на регистрација, корисникот добива е - mail порака во која е детално е 

објаснета постапката за активирање на сметката (account). 

 

 

Најава во електронскиот систем на Агенцијата за вработување  

за правните лица (со сертификат) 

 

1. Доколку во Internet Explorer-от имате инсталирано сертификат издаден од КИБС  

( http://ca.kibs.com.mk ) или Македонски телеком  ( http://www.telekom.mk/business/?z=626 ) ќе се 

појави прозорец преку кој ќе се побара да го потврдите сертификатот (Слика 3) или прозорец на  

кој се излистани сите инсталирани сертификати (Слика 4).  

2. Доколку наместо Слика 3 или Слика 4  се прикаже страницата за најавување тоа значи дека 

НЕМАТЕ  инсталирано клиентски сертификат и не можете да го користите системот за 

пријава/одјава на работници.  

 

  Слика 3 

 

  Слика 4 

 

3. Откако ќе го изберете сертификатот и кликнете на “OK”, зависно од инсталацијата на сертификатот 

можно е да се прикаже дополнително прозорче (Слика 5) во кое треба да се наведе 

пинот/лозинката (password) која ја имате наведено при издавањето на сертификатот. Овој пин 

(лозинка) го знаете само Вие и доколку го имате заборавено потребно е да купите нов сертификат. 



3 

 

 

 Слика 5 

 

4. Доколку се прикаже и прозорец ( Слика 6)  во кој треба да ја потврдите дозволата за употреба на 

сертификатот. Во овој случај изберете ја првата опција “Grant permission” и кликнете на “OK”. 

 

 Слика 6 

 

5. Доколку сертификатот е валиден, ќе се прикаже страната за најавување во електронскиот систем 

на Агенцијата за вработување (Слика 7). 

 

 

 Слика 7 

 

6. Доколку наместо страната за најавување добиете порака за грешка како на Слика 8, тоа значи дека 

вашиот сертификат не е валиден и не можете да продолжите. 

 Слика 8 

 Слика 8 

 

 

7. За да проверите дали имате инсталирано клиентски сертификат, во Internet Explorer притиснете на 

Tools>Internet Options, како што е прикажано на Слика 8. 

 

8. Сертификатот е валиден доколку тековниот датум е помеѓу датумите на валидност.  

 

9. Сертификатот може да се користи за влез во електронскиот систем на Агенцијата за вработување 

само доколку во полето “This certificate is intended for the following purpose(s)”, меѓу другите опции 

е наведено и “Client Authentication” или “all purposes” или некоја слична опција која дозволува 

клиентска автентикација. 

 

10. Сертификат прикажан на Слика 9 не е валиден за влез во системот на Агенцијата за вработување 

бидејќи е наменет само за заштита на електронска пошта. 

 Слика 9 

 

11. Доколку правите некои промени или менувате подесувања, пред повторно да пробате да се 

најавите исклучете го Internet Explorer – от и потоа стартувајте нов. 

 

12. Дигитален  сертификат е потребен доколку го користите системот како правно лице и тоа за  

функционалности на системот поврзани со евиденција на работен однос (ППР, М1, М2, листање на 

преглед на работни односи) . 

 

13. По обнова на дигиталниот сертификат поради истек на неговиот рок, не е потребно да преземате 

дополнителни активности во однос на користење на системот на АВРМ. Доволно е да се инсталира 

новиот сертификат на корисничкото PC и да се деинсталира стариот. 

 

14.  Сите останати функционалности на системот можат да се користат без сертификат. 


